
Zzorddu Cirdoxr A Nga Lei, Yisu Ca Cirke 
Leil Zzor Bbox Lol. 

Yisu worge leil ddeix a, no dae nei noddexr dae ca 
cirke a yar dax lei a, yar ca cirddei-hanga leil lei 
ggukor gger a.

Nr ni sael goxr ho a, yar dax mae dae su ca mel leil 
ae si lei a bbeix: “Ngo ca eilmel leil zoxlnixr, yaa 
mel eilmaex so ni hher ho a. Eilcar a yaa azo zzor 
labox lei ardoxr nr zza. Ngo yaa leil almeixr meixr 
dae a ssi lol nia-nr-zzir. Nrnga a, yaa jjiumo car 
gga almeixr meixr a meixr hui leilei.”





Yar dax mae dae su ca mel yar leil 
ddarkoxl a bbeix: “Naer ggie eil zzu gga 
mel zzi nr zza, ngua arddolmaex zzorddu 
zo ssi a, ca hormo du leil zzor bbox lol 
bbeixleir?” 

Yisu yaa leil biex a bbeix: “Nia aba hormo 
pir zza dae?” 





Yaa ddarkoxl a bbeix: “Ngua aba sir pir 
nei ngolssor nrnelsael zza dae. Ngua eil 
doxr lar zza.” 

Yisu dder ca cirke-lorbba leil middur leil 
cux dae lol a. 





Yel Yisu dder aba sir pir nei ngol mel vei 
dae a, Arbosobo leil nawo ho a dder 
zzorddu mel bbe kae a, yar dax mae dae 
su ca mel leil zzi gger. Yaa dder zzorddu 
mel ca mel leil bbe gger a. Ca mel 
maelmaerjjia lei zzor a, zzor bbox a. 



Giedae Yisu dax mae dae su ca mel zzor 
nirzzei dae mel se xixl lei a, bellerzzi sir 
taex gga se ji bbi a! Zzor su mel capor lillil 
dder lidu zza. Kebal halae ssormaer nei 
aniux cirke zza. Yaa zzor teixl ho a, Yisu 
dder yaa leil ake jjixr lol a. 



Yel nia zoxrzixr a 'azo zzor bbeixleir, 
azo dda bbeixleir, azo veixr bbeixleir' 
eilzzu bbeix nr ddo. Arbosobo leil ddar-
nr-zzi su mel eil mel leil li niazzir. Nia 
eilmel sserzoxr mel nia ddei merhhexr 
gga hher dae Arbbor saexl.   



Ca mel gol dae a mel, zzor labox leil lar koxl 
dae nr nga, Arbosobo bbeix teixl lei ddar 
cirqir-hanga leil koxl dae arddeir a. 

Martaexl sul: 4:4b 

Nia hoba Arbosobo ddei ddar noni nei yar dax 
bei mae dae. Eine nga a mel, nia sserzoxr mel 
hazza lei yar dder nia leil gger. (Martaexl Sul 
6:31-33)

